
Yahayya 14










Miin Yahayya banndii on, kawtudo e moodon

torraaji e laamu Yeesu *Almasiifu, munydudo e
moodon munyal ma'ako, mi yaharaama

lesdi ngonndi caka ndiyam,
mbi'eteendi Patamos.

Mi yaharaama
toon gam mi wa'ajinii
voliinde Allah, mi

hokkil habaru Yeesu.




Doon e doon *Ruhu Allah jippoyii dow am, sey ngi'imi
Jjoodorgal laamu toon dow, goddo e joodii dow ma'agal.

Ndeen nanmi koo deye tagle gonde toon dow, e gonde
nder duuniyaaru, e lees lesdi, e nder ndiyam, e ko
woni nder ma'ajum fuu e yima e
vi‘a . « Maaltoore, e darajja,

e teddungal, e baawde laatanoo
Joodiido dow joodorgal ngaal,
kam e Njawdiri faa abadaa ! »




Ndeen ngi'imi si'ire seniinde, waato *Urusaliima hesre,
ende jippoyoo gada asama, gada to Allah, nde
siryaama kama koovaado cinngitiido gam gorko
muudum. Kadimaa mi nanii wodnde voliinde
semmbidnde gada Joodorgal laamu ngaal e vi'a .

— Rah, \

joodorde AIIah -

e caka
bibbe-aadama!
O joododoto e _
mabbe, be laatoto \K |
lenyol ma'ako. Allah e \
hoore muudum no '
wondey e mabbe, o
laatoto Allah mabbe.




Ndeen malaa'ikaajo oon holli yam maayo ndiyam yonki,
engo delkitoo kama daarorgal, engo iloya gada
joodorgal *laamu Allah e *Njawdiri, engo ila caka
laawol si'ire ndeen.




Si'ire ndeen walaa bukaata jayngol naange koo ngol
lewru, gam teddungal Allah yaynantoo nde. Njawdiri
ndiin boo woni fitila ma'are.

Ko senaaki fuu nattataa si'ire ndeen, koo badeydo
kuude nefniide, koo pevoowo. Sey ni be dum vinndi
inde mu"en nder deftere yonki
nde Njawdiri tan
nattata si'ire ndeen.




O mooytaney be gondi mabbe
fuu. Maayde e mettam beram
e bojji e torraa pudditataa
wadgo, gam koo dume ko
woonnoo ndeenno yabbake.




Ko Allah la'ani fuu tawataake nder si'ire ndeen, ammaa
joodorgal laamu Allah e Njawdiri no woney nder ma'are.
Maccube ma'ako boo no mawniney mo. Be ngi'ey
yeeso ma'ako, kadimaa dum vinndey innde ma'ako
dow tihide mabbe.







*Ruhu Allah e Koovaado e mbi'a : — Waroy ! Nando
de'e bolle fuu vi'a : — Waroy ! Domdudo fuu wara,
giddo ndiyam yonki fuu jaba yara caahu.

Gam Allah yidii duuniyaaru korey, faa
o hokkii Biyiiko bajjo, gam goondindo
mo fuu to' halku, ammaa heba
yonki dum faa abadaa.




Roomankoo'en 3:23
gam be fuu be mbadii hakke, be potaay
hebgo teddungal Allah.

Roomankoo'en 6:23
To goonga kam, biya hakke dum maayde, ammaa Allah
saahanake en yonki dum faa abadaa nder kawtal e Yeesu
*Almasiifu Jawmiraawo meeden.

|Ibraaninkoo'en 9:27
Neddo fuu no maayey nde wo'ore, baawo ma'ajum
Allah sernana mo.




Efesu'en 2:8,9
Daahir kisndam moodon e darii dow yidde Allah tan, naa
dum kuugal moodon, dum caahu ma'ako ngu njabrudon e
goondinki. Dam ivaay e kuude moodon, gam to' koo go'oto
mantoro hoore muudum.

Roomankoo'en 10:9,10
Gam to a vi'ii e honnduko maada : Yeesu no Jawmiraawo,
to a goondinii e bernde maada Allah ummitinii mo nder
maayde, a hisey. Gam e bernde neddo goondinirta,
Allah laatina mo aadaliijo, e honnduko boo
neddo saaydinirta, Allah hisna mo.




Yahayya 3:16,17
Gam Allah yidii duuniyaaru korey, faa o hokkii Biyiiko bajjo,
gam goondindo mo fuu to' halku, ammaa heba yonki dum
faa abadaa. Allah liloyaay Biyum nder duuniyaaru gam
sernango ndu, ammaa o liloyii mo gam o hisnira ndu gada
e ma'ako.

1 Yahayya 5:11-13
Raa caaydaaku nguun : Allah hokkii en yonki dum faa
abadaa, yonki duum o hokkirii en dum gada e Biyiiko.
Gondudo e Biddo Allah fuu e woodi yonki duum. Mo
waldaa e ma'ako boo, walaa yonki duum. Mi vinndanii on
. dum, onon goondinbe *Biddo Allah, gam tabbitinon on
N ngoodi yonki dum faa abadaa.

